
que, pour le pourfit et 'enmiendremenche de no
ville d'Ath et des boines gens de le ditte. ville,
nous avons acordet et acordons l'ordenanche et
les poins de le foullerie de le ville d'Ath, par le
consel de Mahiu Lekeut, adont castellain d'Ath,
de nos eskievins, de nos homes de fief et des
boinnes gens de le ville d'Ath, en le maniére com
chi apriés s'ensuit:

[1] A savoir est que tout maistre foullon ki tenront
leur mestier de foullerie, aront d'un drap de
muizon foulleir et parer bien et loiaulment, autre
tel c'on fait a Mallines u ailleurs en autres
boinnes villes visines, un fuer d'argent tel com chi
apriés s'ensuit:

D'un drap de muizon tenant, neuf viés gros
tournoys, u monnoye qui otant vaille, courssaule
en le ville d'Ath, a pain, a car et a vin.

[ 2] Et d'une blanke eskarlatte, traize viés gros, et li
valleit qui esbroront le drap, doivent avoir un
gros, et, pour parfaire le drap tout sus, wit gros et
j estrellin.

[3]1Et d'un autre drap lonck, quels qu'il soit, douze
gros, sen dont li valleit ki I'esbroent j gros.

[4] Et dou faire le drap tout sus, siept gros et un
estrellin.

[5] Et des pieches de caskunne aune le tierch d'un
gros. Et sont tout viés gros, u monnoye ki autant
vaille, courssaulle en le ditte ville d'Ath. Et i
valleit qui les front, en aront troys deniers et
unne maille d'esbroeir.

[6] Item, aront li valleit, d'un drap sanis esbroeir,
dize-siept estrellins, et s'il l'esbroent, il en aront
dize-nuef et le moitiet dun.

['7] Et se li foullons va quere les dras a le maizon
les drapiers, escrus, ne il ne se maisnie, il est & xx
s. de tour, le moitiet & monsigneur de Haynnau
dessus nomet, et l'autre moitiet au mestier, et
saroit se mestier pierdut quarante jours. Apriés
qui lairoit aleir le drap u piéches heurs de se
maizon, sans payer, il seroit a xI s., le motiert au
signeur et l'autre moitiet as rouwars dou mestier,
et saroit se mestier pierdut xl jours.

[8] Et se li maistres foullons ne voloit payeir se
maisnie u ouchuns de ses vallés, et 1i vallés se
traizist a4 ses conpaignons et dezist et priast a

yauls: signeur, faites-me avoir men argent, et s'il

ne li fasoient avoir tantes fies et quantes journées
il ouveroient puis en le maizon, ceskuns sroit a
xxvj deniers tournois, apriés chou que li vallés
aroit requis sen argenf.

[9] Apries se valleit aloient en tavierne u en
kabareit boire et mignier, et li ostes leur créist
leur escot, il les poroit ensuire, pour sens escot, a
le maizon le maistre, et demandeir sen argent. Et
s'll ne li voloit donner, il priast as comapgnons
conpagnie, et le compaignon li devroient faire
payeir de cheluy quy en seroit en deffautte, et s'il
ne li faizoient, il seroient a xxvj deniers tournoys
ceskuns qui ouveroit en le maizon.

[10] Apriés se uns vallés mignue a le maizon le
maistre, il n'i puet mignier que le mois unne fie,
s'll ne boit vin, et s'il 1 boit ne megnue, il est a
xxvj d. au mestier. Et se convient qu'il voist
mignier a se maizon u a sen ostel, quant il est
issus huers dou vassiel, au droit disnieir. Et se
auchuns vallés va espaunier a l'euwe, nus et
mauviestis, il est 4 vj d.

[11] Item, s'uns vallés gist a le maizon le maistre
plus d'une nuit, il est a vj d. toutes les nuis qu'il i
giroit.

[12] Et ne puet nuls maistres foullons prendre
denrées sur sen uevre, se ne sont denrées tallies
as marchans; et s'il les prendoit, il seroit a xl s., le
moitiet au signeur, et l'autre moitiet au mestier.

[13] Et ne puet ne ne doit nuls valles accater ou
maistre foullon drap, ne sourcot, ne cotte, s'il ne
le paie d'argent seck et pardevant les
compaignons. Et s'il 'acatte, et on le puist savoir,
li conpaignon ne autre, il ne pora plus ouvrer en
le maizon devens xl jours, et seroit a v solz
tournoys au mestier.

[14] Et s'il estoit auchuns foullons, ne maistre ne
vallés, qui priast d'avoir oevre,ne fezist pryer a
drapier nul ne a leur message,il seroit aAxvs.,
moitiet au signeur, et l'autre moitiet as
awardeurs dou mestier, et s'aroient leur mestier
pierdut x1 jours.

[15] Et que tout boin valleit dou mestier de foullerie,
qui pueent ouvrer a Mallines, il puelent et
doivent ouvrer en le ville d'Ath. Et s'ensi estoit
qu'il venissent & Ath ouvreir, s'il ne sont de

franck mestier, il doivent I'amende otretelle qu'il

feroient en le ditte ville de Mallines u en autres
villes visines.

[16] Et s'auchuns vallés voloit aprendre se mestier a
foulleir, il doit payeir quatre lib. de tournois au
maistre, pour chou qu'il l'aprendra, et doit li
aprentis siervir bien et léaulment deus ans, et
doit au maistre v s. pour sen entrée, et doit
serment bien et souffisanment de faire ses deus
années, de crant de iiij lib. Et s'il s'en partoit
anscois et devant, il pairoit les iiij lib. Et se li
seroit li mestiers partout deffendus, dusques
adont qu'il en aroit fait gret au maistre.

[17] Et 1i maistres foullons ne puet avoir nul autre
aprentich devens deus ans, et i maistres qui
I'aprentich rechevroit, doit v. s. au mestier.

[18] Et si doit avoir li aprenti de cascunne lavure iiij
d. de forte monnoye, et d'une piéche, s'elle tient xx
aunes, autant, et en dezous, autant a 'avenant.

[19] Et toudis doit 1i vallés siervir bien et 1éaulment;
et li maistres doit se valleit livrer sen despens
bien et souffisanment, ensi c'on fait a autres
boines villes.

{20] Et ne puet nuls drapiers porteir se drap fouller
huers de le ville, qui thissus soit devens le
pourchaine de le ville d'Ath. Et s'ensi estoit qu'il 1i
portast ne fezist porteir, chius qui li dras seroit, il
seroit a dys lib. : c. s. au signeur, 1. s. au mestier,
et 1 solz au valleit qui le drap trouvroit, et le drap
en le volentet dou signeur.

[21] Et ne doit nus drappiers qui drappe devens le
ville ne dehuers, donner plus que 'asize qui faitte
est dou fouller se drap u se piéche, ensi que
deseure est dit. Et s'il estoit auchuns qui le fezist,
chius ki le froit seroit a Ix s., le moitiet au signeur
et l'autre moitiet as rouwars de le draprie, et en
autele amende seroit enkeus chius qui le recevroit
ne demandroit, fust maistres, fust vallés.

[22] Et s'uns maistres a enconvent oevre a se
maisnie, soit j drap, 1j ou troys, s'il le en défalloit,
il seroit a v s., et i vallés, s'll estoit en defautte
enviers se mestre, en seroit a otant.

[23] Et doit cacuns vallés avoir sen tour de pierche,
de drap et de vassiel. Et se 1i vallés pierdoit sen
tour par le deffaute dou maistre, li maistres li
devroit rendre se journées. Et se li valles faisoit

tort au maistre, rendre devroit le journée au

maistre.

[24] Et ne pueent ne ne doivent li doy vallet faire
que trois lavures le semaine, sur Ix s., et ne
doivent nient laveir le samedi. Et s'il levent, il
sont 4 v s. tournoys au mestier, soit maistres, soit
valles.

[25] Et as groys (sic) & tans de 'an l'uevre quy sera
commenchié c'on pora parfaire huers en le
journée, on le puet faire le huyt de le fieste, toutte
jour, dusques au nuyt. Et ne puent-on ne r;e doit
entreir ou vassiel devant le jour; et qui le feroit, il
seroit 4 xx s., moitiet au signeur, et I'autre moitiet
au mestier. Et doivent avoir li valleit vj cardons
pour j denier. Et ¢'il font deus lavures u trois le
semaine, caskuns vallés est a j d. au grachon.

[26] Et ne doit ne ne puet nus maistres foullons ne
vallés mettre ou vassiel plus de xxxvj aunnes a
une fie, en piéches; et s'il le faizoit, il seroit & v s.
au mestier.

[27} Et ne doit nuls maistres foullons tenir ne avoir
plus chune couple de vallés deseure chou qu'il a
de vassiaus, sur unne amende de xx s., le moitiet
au signeur, et I'autre as rouwars dou mestier. Et
cascun valleit qu'il. aroit pour ouvrer en se
maizon, seroit 4 X s., moitiet au signeur, et l'autre
moitiet au mestier.

[28] Et s'auchuns foullons, maistres ne vallés
daidezist les jurés dou mestier, ne dezist villenie,
il seroit 4 v s. tournoys au mestier:.

[29] Et ne doit ne ne puet nus vallés ouvrer dou
mestier dessus dit, se ses dezeurains warnimens
ne vaut x s.

[30] Et ne puent nus foullons alleir au markiet
accater nu denrée estapé et auchés; et s'il 1 alloit,
il seroit a xxvj d. au mestier.

[31] Et ne puet nuls foullons devenir maistres dou
mestier dessus dit, en le ville d'Ath, s'il ne paie
otelles droitures qu'ill feroit en le ville de
Mallines, u autres villes vizines.

[32] Et pour chou que ceste ordenanche soit tenue et
maintenue bien et loilaument, sans maize
ocquizon, et pour chou ausi que le ville d'Ath est
unne nouvelle ville de drapperie, s'esse bien nos
grés, nos volentés et nos commandemens que ches
ordenanches qui devant sont dittes, soient tenues

et maintenus bien et loiaulment de point en point,

tout 1li point aenplit si que reins n'i faille. Et s'il
faloit riens a ceste ditte ordenanche quy fust boin
a le ditte drapprie, ch'est nos grés et nos volentés
ke che soit toudis par amendement, par le conseil
de chiaus qui a chou se congnistroient pour no
ditte ville et drapperie esmuidrer, sans maize
ocquizon.

[33] Et mandons et commandons A no castellain,
adont qui que le soit, pour le temps, que s'il estoit
auchuns ki vozist a leveir drapperie 4 deus liuwes
pries de le ville d'Ath, u si avant que li pooirs de
le justiche de no castellerie dure, ou costeit par
deviers Flandres, sans maize ocquizon, que

soulevoit 14 en devens ostille, ne aseoit vassiel
pour fouller, u on fezist 1a en devens dras u
piéches, c'on les fezist venir 4 Ath ostilles et
vassaux, u on les fezist osteir, et les draps et les
pieches fezist-on aporter devens le ville d'Ath
tistre et foulleir, si avant comme 1 doit de par
nous et de nos signorie, sans faire tort as signeurs
dezous qui che seroit.

Et nous qui donnons le forche et le pooir de
tenir tous ches poins deseuredis, comme sires
souverains de le tiére et du pays de Haynnau,
pour chou que celle ordenanche soit bien tenuwe
et aemplie de point en point, sans maize ocquizon,
ensi que deseure est dit, en thiesmongnage de
vériteit, ai a ches prézehtes lettres pendut men
seel. Lesquelles furent faictes et données en I'an
de grasce mil iii®¢ ving et wit, le mardy avant
Saint-Piére et Saint-Pol.

